
ADMINISTRAZIO OROKORREKO LIBURUTEGIKO ARDURADUNA
HAUTAKETA PROZEDURA
OPOSAKETA-LEHIAKETA PROZEDURAREN AMAIERA

2026ko ekainaren 10an, Alegian, sinadura digitalaren datan, Alegiako Udaleko
2024ko enplegu publikoaren eskaintzan jasotako Administrazio Orokorreko
Liburutegiko arduraduna (% 50 lanaldia) plaza hornitzeko hautaketa-prozesurako
izendatutako Epaimahai Kalifikatzailea bildu da, eta deialdiaren oinarri orokor eta
espezifikoetan xedatutakoa ikusita, honako hau erabaki du:

GARATUTAKO OPOSAKETA-LEHIAKETA PROZEDURA OSOAREN BEHIN- BETIKO
AZKEN EMAITZA:

AURREKARIAK:

LEHENENGOA. Iragan 2026/05/08an epaimahaiak argitara eman zituen lehiaketa
fasearen emaitzak, Udaleko web ofizialean, Udaletxeko iragarki taulan.

Kontuan hartu da 2025eko azaroaren 14ko Alkatearen Ebazpenaren bidez
onartutako deialdia eta haren oinarri zuzenduak, 2024ko Lan Eskaintza Publikoaren
barruan Alegiako Udaleko plantillako Liburutegiko arduraduna (% 50 lanaldia) plaza
batekin hornitzeko hautaketa-prozesuari dagozkionak. Deialdiak plaza bat
aurreikusten du, Administrazio Orokorreko eskalakoa, administrazio azpieskalakoa,
administrari klasekoa eta C1 taldekoa, lehiaketa-oposaketa sistemaren bidez
betetzekoa, Kultura sailean, 3. hizkuntza-eskakizun derrigorrezkoarekin.

Era berean, kontuan hartu da deialdiaren oinarri orokorretako bederatzigarren
oinarriaren d) apartatuan xedatutakoa; haren arabera, proba guztiak egin eta
lehiaketa-fasea amaituta, Epaimahaiak proba guztiak gainditu dituzten hautagaien
zerrenda argitaratu behar du, lortutako puntuazio osoaren hurrenkeran, proba
bakoitzean lortutako puntuak eta azken puntuazioa zehaztuta. Aurreko aktan jada
jasota geratu zen oposizio-fasearen behin betiko puntuazioak eta lehiaketa-
fasearen puntuazioak batuta hautaketa-prozesuaren puntuazio osoaren behin-
behineko emaitzak argitaratu zirela.

Halaber, kontuan hartu da oinarri orokorretako 9.b) puntuan xedatutakoa, behin-
behineko emaitzak behin betiko bihurtzeari dagokionez, baita 2026ko apirilaren
24ko aktan ezarritako berrikuspen- eta erreklamazio-epea ere; izan ere, epe

horietan erreklamaziorik aurkezten ez bazen, behin-behineko emaitzak
automatikoki behin betiko bihurtuko zirela adierazi zen.

Era berean, kontuan hartu dira oinarri orokorretako hamaikagarren oinarria,
hautagaiak aurkeztu beharreko dokumentazioari buruzkoa, eta hamabigarren
oinarria, izendapenari buruzkoa. Oinarri horien arabera, proposatutako hautagaiak
20 eguneko epea izango du parte hartzeko eskakizunak betetzen dituela
egiaztatzeko dokumentazioa aurkezteko, aurrez aurkeztu ez badu; eta, epea
igarota edo lehenago baldintzak betetzen dituela egiaztatuz gero, dagokion
izendapena izapidetuko da.

Ondorioz, 2026ko maiatzaren 19an, Epaimahai Kalifikatzaileak oposaketa-lehiaketa
prozeduraren behin betiko azken emaitzak onartu eta argitaratzea erabaki zuen.

Erabaki horretan, oposaketa-lehiaketaren puntuazio osoaren behin betiko
emaitzak honako hauek izan ziren:

OPOSIZIO-LEHIAKETAREN PUNTUAZIO OSOA
OPOSAKETA FASEA GUZTIR
ABIZENAK ETA IZENA (70P) A 100P)
1| LANDA MAKIBAR MIREN 73,76
GURUTZE 46,70 27,06
2| KARRERA ORMAETXEA 63,50
JOANES 49,00 14,50
3| URBIZU AROCENA NORA 42,25 10,20 52,45
4| ZUBILLAGA RENOBALES 50,69
GARAZI 42,42 8,27
5| MURUA GOROSTIDI MARIA 45,42 4,50 49,92

Bigarrena. 2026ko maiatzaren 19ko aktaren bidez, lehen postuan gelditu zen
LANDA MAKIBAR MIREN GURUTZE hautagaia proposatu zen Alegiako Udaleko
Administrazio Orokorreko Liburutegiko arduraduna (% 50 lanaldia) plaza
jabetzan betetzeko, eta proposamen hori Alkateari helaraztea erabaki zen,
dagokion izendapena egin zezan, hautaketa-prozesua arautzen duten
oinarrietan ezarritakoaren arabera.

Era berean adierazi bezala, proposatutako hautagaiari, oposaketa-
lehiaketaren puntuazio osoaren behin betiko emaitzak argitaratu eta

biharamunetik zenbatzen hasita, 20 egun balioduneko epea eman zitzaion
hautaketa-prozesua arautzen duten oinarrietan eskatutako dokumentazioa
aurkezteko.

Hirugarrena.2026ko ekainaren 9ean, LANDA MAKIBAR MIREN GURUTZE
hautagaiak sarrera-erregistro bidez idatzia aurkeztu du Alegiako Udalean.
Idatzi horretan adierazi du, arrazoi pertsonalak direla medio, ez duela
eskatutako dokumentazioa aurkeztuko, eta berariaz uko egiten diola
Alegiako Udaleko Administrazio Orokorreko Liburutegiko arduraduna (% 50
lanaldia) plaza jabetzan betetzeko bere alde egindako proposamenari, bai eta
hautaketa-prozesu horretatik erator dakizkiokeen eskubideei ere.

Beraz, oinarri horretan jasotzen denez, adierazitako epean, ezinbesteko
arrazoirik gabe, proposatutako hautagaiak eskatutako dokumentazioa,
arrazoi pertsonalengatik ez duela aurkeztuko adieratzen badu eta ondorioz
uko egiten badio, ezin izango da izendatua izan, eta bere jarduera guztiak
ondoriorik gabe geratuko dira, deialditik erator zitezkeen eskubideak galduz.

Kasu horretan, hala badagokio, oposaketa-lehiaketa gainditu eta azken
puntuazioaren hurrenkeran hurrengo postuan dagoen pertsonaren aldeko
proposamena egingo da, aurrez eskatutako baldintzak eta betekizunak
egiaztatu ondoren.

Horrenbestez, Epaimahai Kalifikatzaileak honako hau

ERABAKI DU:

LEHENENGOA. Jasotzat ematea LANDA MAKIBAR MIREN GURUTZE hautagaiak
2026ko ekainaren 9ean sarrera-erregistro bidez aurkeztutako uko-egite idatzia.

BIGARRENGOA. Onartzea LANDA MAKIBAR MIREN GURUTZE hautagaiak Alegiako
Udaleko Administrazio Orokorreko Liburutegiko arduraduna (% 50 lanaldia) plaza
jabetzan betetzeko bere alde egindako proposamenari egindako uko egitea.

HIRUGARRENGOA. Ondoriorik gabe uztea 2026ko maiatzaren 19ko aktan LANDA
MAKIBAR MIREN GURUTZE hautagaiaren alde egindako proposamena, hautagaiak
berariaz uko egin diolako plaza jabetzan betetzeko proposamenari eta adierazi
duelako ez duela aurkeztuko eskatutako dokumentazioa.

LAUGARRENGOA. Oposaketa-lehiaketaren behin betiko emaitzetan jasotako
puntuazio-hurrenkera kontuan hartuta, KARRERA ORMAETXEA JOANES hautagaia
proposatzea Alegiako Udaleko Administrazio Orokorreko Liburutegiko arduraduna
(% 50 lanaldia) plaza jabetzan betetzeko, bigarren postuan geratu baita, guztira
63,50 puntu lortuta.

BOSGARRENGOA. Proposamen hau Alkateari helaraztea, dagokion izendapena
izapidetu dezan, hautaketa-prozesua arautzen duten oinarrietan ezarritakoaren
arabera.

SEIGARRENGOA. KARRERA ORMAETXEA JOANES hautagaiari, erabaki hau
argitaratu eta biharamunetik zenbatzen hasita, 20 egun balioduneko epea ematea
hautaketa-prozesua arautzen duten oinarrietan eskatutako dokumentazioa
aurkezteko, aurrez aurkeztu ez badu.

ZAZPIGARRENGOA. Hautagaiak adierazitako epean, ezinbesteko arrazoirik gabe,
eskatutako dokumentazioa aurkezten ez badu edo deialdian eskatutako betekizun
orokorrak eta espezifikoak betetzen dituela egiaztatzen ez badu, ezin izango da
izendatua izan, eta bere jarduera guztiak ondoriorik gabe geratuko dira, deialditik
erator zitezkeen eskubideak galduz. Kasu horretan, hala badagokio, oposaketa-
lehiaketa gainditu eta azken puntuazioaren hurrenkeran hurrengo postuan dagoen
pertsonaren aldeko proposamena egingo da, aurrez eskatutako baldintzak eta
betekizunak egiaztatu ondoren.

ZORTZIGARRENGOA. Erabaki hau Alegiako Udaleko iragarki-oholean eta udalaren
egoitza elektronikoan argitaratzea, dagozkion ondorioetarako.

Administrazio-bidea agortzen ez duen erabaki honen aurka, gora jotzeko
errekurtsoa aurkeztu ahal izango zaio Alegiako Udaleko Alkateari, hilabeteko
epean, iragarki hau argitaratu eta hurrengo egunetik zenbatzen hasita,
Administrazio Publikoen Administrazio Prozedura Erkidearen urriaren leko
39/2015 Legearen 121. eta 122. artikuluetan xedatutakoaren arabera.

Alegian, sinadura digitalaren datan. Epaimahai Kalifikatzaileko idazkaria

